
1. Introduzzjoni

Fl-istorja tal-letteratura tal-Punent, kien hemm
zmien meta l-kanzunetta kienet titqies bhala
letteratura. Il-poezija taf il-bidu taghha lill-muzika,
ghaliex bdiet tinkiteb biex takkumpanjal-muzika
tal-lira (Cooper 135), izda biz-zmien, din ir-
relazzjoni bdiet tiddghajjef. Dan 1-istudju jistharreg
ir-relazzjoni bejn dawn iz-zewg dixxiplini llum,
permezzta’ analizi letterarja ta’ xi kanzunetti tal-
grupp lokali Brikkuni.

2. ll-lirika haqqha I-Premju
Nobel ghal-Letteratura?

Il-kwistjoni tar-rabta tal-lirika
tal-kanzunetta mal-poezija tgajmet
fuq livell internazzjonali mal-ahbar
tar-rebbieh tal-Premju Nobel ghal-
Letteratura tal-2016, il-kantawtur Bob
Dylan. Hafna gqablu ma’ din 1-ghazla,
fosthom The New York Timesli galet
li b'din I-ghazla, il-bord tal-Premju
Nobel “dramatically redefined the
boundaries of literature, setting off a
debate about whether song lyrics have
the same artistic value as poetry or
novels” (Alter et al). Min-nahal-ohra,
fost dawk li kkritikaw din 1-ghazla,
kien hemm il-kittieb Irlandiz Irvine
Welsh, li stqarr li dan il-premju tilef
xi ftit minn valuru meta nghata lil
muzicist (Gilmore).

Dylan mhuwiex kantawtur u muzicist
kwalunkwe. Tul il-karriera tieghu
esperimenta bis-shih, u esplora stili
varjilijixhdul-influwenza letterarja
tar-Romantici bhal Blake u Coleridge,
tal-Modernist Franciz Arthur
Rimbaud, u tal-poeti tal-generazzjoni
Beat ta’ zmien Dylan stess, bhal Jack
Kerouac u Allen Ginsberg (Gilmore).
Bhall-kantawturi Taljani, huwa
ghanna favur it-titjib ta’ hajjet il-
bniedem, kanzunetta pacifista li harset
lejn temi universali imma wkoll lejn is-
sitwazzjoni tan-nies komuni fl-Istati
Uniti tal-Amerka ta’ zmienu.

L-oggezzjonita bosta kummentaturi
hija msejsa fuq il-fehmali I-lirika
hija inferjuri ghall-poezija. Ghalihom
hemm distinzjoni ¢ara bejn id-dinja
tal-arti gholja u d-dinja tar-rock ‘n’
roll li m’ghandhiex il-pregju u ma
tgawdix ir-rispett li tgawdi l-poezija.
Jien ma naqgbilx ma’ din l-oggezzjoni
ghaliex, minkejja li ma jezistix il-
Premju Nobel ghall-Muzika, il-
kanzunetta mhix forma artistika
inferjuri ghal-letteratura. Barra minn
hekk, il-kanzunetta wkoll kapaci ggib
bidla sinifikanti f’hajjet il-bniedem,
tittraxxendil-parametri konvenzjonali
utohloq djalogu dwar kwistjonijiet
kurrenti.

Il-fehmiet lokali fuq is-suggett
ivarjaw, b’Mario Vella, il-kantawtur
tal-Brikkuni nnifsu, jinsisti li 1-“Lirika
MHIX poezija u vi¢iversa.” L-awtur
Antoine Cassar ma jagbilx mieghu,
ghaliex f"diskussjoni pubblika fuq sit
so¢jali, huwa qal li bhal fil-kaz ta’ Bob
Dylan, Mario Vella huwa kantawtur

u poeta. “Dwar li lirika mhix poezijau
viciversa ... nagbel li mhumiex l-istess
haga, imma jaghlfu 1 xulxin. Hemm
lirika poetika, lirika ingas poetika, u
lirika li mhi poetika xejn. Bob Dylan
kantawtur u poeta. Leonard Cohen
kantawtur u poeta. U Mario Vella? Se
tghidilna li poeta m’intix? Ikun sinjal,”
jghidlu Cassar bi tbissima, “ta’ umilta
kbira, izda falza” (A. Cassar, Kumment
fuq artiklu). Il-pozizzjoni tal-
kantawtur veteran Manwel Mifsud hi

24 + BEJN KANZUNETTA U POEZIJA, IL-LIRIKA TAL-BRIKKUNI - SEPHORA FRANCALANZA



lil-poezija ul-kanzunetta jghammru
fi mkejjen kemxejn differenti. Hu jqis
il-kanzunetta bhala sfida ikbar mill-
poezija, partikolarment minhabba
I-limitu taghha fit-tul u l-htiega li
tinftiehem minnufih mill-udjenza (M.
Mifsud, intervista).

3. lI-Hbula Stirati tal-
Kanzunetta

Mario Vella fegg fix-xena letterarja
Maltija bil-poeziji tieghu li dehru fil-
gabra ta’ hames poeti, Hbula Stirati,
f1-2007. Ghalkemm inkluda lilu nnifsu
ma’ dawn il-poeti li kellhom ix-“xenqa
esplicita li jdahhlu mill-gdid is-sogru
fis-sengha tal-vers,” huwa ttratta dawn
il-vrus mill-bidu nett bhala lirika tal-
kanzunettili “originarjament inkitbu
sabiex jitkantaw” (Vella Mario et al).
Uhud mill-poeziji ta’ Vellali jinsabu
fil-gabra Hbula Stirati kantahom
fit-tnedija tal-ktieb u eventwalment
tfacéaw bhala kanzunetti fl-ewwel
zewg albums tal-grupp Brikkuni,
Kuntrabanda f1-2008 u Trabokk f1-2012.

Vella juri x-xewqa li 1-kanzunetta
Maltija timrah fil-hsieb u fl-istil. FI-
2016, huwa appella lil gruppi simili
tal-Brikkuni sabiex ma jhossuhomx
ristretti f’dak li jdogqu: “TII-muzika

li tinterpretaw ma tibdiex u tispicca
man-notili ddogqu izda mal-fehmiet,
xewqat u ideologiji li kibru maghkom.
Huma inseparabbli u s-separazzjoni

taghhom ma thalli xejn warajha

ghajr xoghol insipidu u materjal
lil-kwalita tieghu ma twassalx lil
hinn mit-teknika. Nibga’ nohlom

li ghad jisbah jum meta tistejqru
mir-raqda taghkom, u tithmu kemm
ghandkom sahha, u kemm tistghu
tiehdu r-riedni f’idejkom - jekk imgar
tridu, jekk imqar fadlilkom qgalb 1i
ghadha thabbat ghal xi haga li ghadha
mhix mittiefsa mill-kompromessi
politic¢ili jezistu f’kull qasam, inkluz
dak muzikali” (Brikkuni, Facebook).
L-istraordinarjeta tal-Brikkuni
tinsab proprju hawn, li hadu r-riedni
f’idejhom u ma hallewx il-kanzunetta
taghhom tinhakem mill-atmosfera
tal-festivals, il-kanzunetti sterjotipici
li Immanuel Mifsud jiddistingwihom
minnhom billi jsejjah il-kanzunetti
tal-Brikkuni “poeziji mahdumin, li
min kitibhom fortuntament nesa li
l-pop Malti tradizzjonalment illimita
ruhu ghat-tradizzjoni tal-inhobbok

u tal-ghalfejn-tlagtni u tal-kif-se-
mmut-minghajrek” (I. Mifsud, “Meta
I-Imgarbin Ikunu Bravi”). Humau
jwettqu manuvri muzikali u letterarji
bil-lingwa Maltija li rari twettqu qabel,
il-Brikkuni juzaw l-idjoma taghhom
biex jissensibilizzaw udjenza wiesgha.

4. lI-Metafora: il-Konvenzjoni
u x-Xbieha

Il-lirika ta’ Mario Vella hija xhieda
tal-fattlil-gheruq tan-naturau

d-dinamika tal-metafora jinsabu fil-
lingwagg ta’ kuljum, ghax il-bnedmin
juzawha l-hin kollu u inkonxjament:
“metaphor (that is, cross-domain
mapping) is absolutely central to
ordinary natural language semantics,”
u l-istudju tal-metafora letterarja
huwa estensjoni tal-istudju tal-
metafora fil-hajja ta’ kuljum (Lakoff
1). Il-metafora ta’ Vella hafna drabi
ghandhal-gheruq taghha fil-metafora
komuni li tinstab fil-lingwagg ta’
kuljum, perezempju fl-idjomi Maltin,
li huma mimlija metafori. Il-metafori
koncettwali konvenzjonali, li jinsabu
fil-hsieb u l-lingwagg komuni, huma
ghalga kbirali fiha l-awturi letterarji
u liri¢isti bhal Vella jfittxu l-materja
prima ghall-kreazzjonijiet metaforici
taghhom.

It-titlu nnifsu tal-kanzunetta “Ix-
Xewk ux-Xwiek,” perezempju,

huwa devjazzjoni mill-espressjoni
idjomatika “fuq ix-xwiek” li 1-Maltin
juzawha biex ifissru meta xi hadd ikun
eccitat. Permezz tal-alliterazzjoni

u l-konnotazzjoniidjomatika tal-
kelma “xwiek,” Vella johlog metafora
koncettwali makakka li tqanqgal
il-burdata dinamika tal-imhabba, li
daqqa thossok gieghed fuq ix-xewk

- nom bil-konnotazzjoni ta’ wgigh
fiziku, li titniggez, bid-diwi wkoll
tal-kuruna tax-xewk li libbsu lil Gesu
fil-passjoni tieghu — u daqqa thossok
fuq ix-xwiek, herqan jew herqana ghal
li gej. Il-metafora li hemm fl-idjoma

li tnissel minnufih xbieha f’mohh is-
semmiegha, ghax hafna idjomi jostru
metafora fihom, tghin biex tlagga’
s-sors mat-tir, dak li Lakoff isejjahlu
“target domain” (8), jew l-ghalgali
tir¢ievi. Li kieku kellna nittrattaw

din il-metafora kif jittrattaha

Lakoff, insibu zewg kuncetti fiha:
l-imhabba hija wgigh ul-imhabba hija
eccitament. Il-lirika ta’ Vella teghleb
l-isfida li tingarr mid-diskors stabbilit
tal-kanzunetti tipi¢i ta’ mhabba

u minflok tohloq konnessjonijiet
akusti¢i u semantici godda.

Tip ta’ metafora ohrali juza Vella f'din
il-kanzunetta hija 1-“image-metaphor”
ta’ Lakoff (25), illum sikwit metafora
mejta, bhall-metafora-xbieha tal-
goxra, ghaliex nithmu li tirreferi ghall-
goxra, bhal ta’ bebbuxu, li I-bnedmin
jilbsu bhal maskra, jew b'misthija, jew
biex jahbu l-identita vera taghhom.

L-istess bhalma meta toghdos fil-
bahar, bhallikieku qged tilghab loghba,
tiehu gost li tmiss il-qgiegh, il-giegh
metaforiku fil-kanzunetta wkoll
igiblu sensazzjonijiet pozittivi lil
Vella, sensazzjonijiet psikosomatici,
ghaliex “Missejt il-qgiegh, u kien
hemm hlewwa / Fil-qgiegh, 1-ohla
hlewwa.” Dan l-ahhar distiku dwar
il-qiegh li jgib hlewwa, sahansitra
bl-uzu tas-superlattiv, jirrapprezenta
I-kulminu tas-sensazzjonijiet sesswali
meta fl-ahhar tintlahaq il-milja fil-
bnedmin li jitwahhdu fizikament u

spiritwalment. Filwaqt li, is-soltu,
dan il-qgiegh jissimbolizza l-falliment,
fil-kanzunetta dan is-simbolu jingaleb
ta’ taht fuq, ghaliex Vella donnu qatt
ma tela’ dagshekk fil-gholi, ma jistax
jasal aktar minn hekk. L-gholi, kif
jiddiskutu t-teoristi George Lakoffu
Mark Johnson fl-istudju taghhom fug
il-metafora, jitgabbel mal-pozittiv,
“moreis up,” waqtli “less is down”
(20). Dan hu ezempju ta’ “image-
schema” (23),1i hi struttura fil-mohh
li tistabbilixxi skemi ta’ ragunar u li
fil-qafas taghha tinholoq il-metafora
koncettwali. Is-sovverzjoni ta’ dan
it-tqabbil Vella jaghmilha permezz
tal-metafora. Wormser u Cappella
jghidu li “The soul is the depth of

our being and poetry is one means of
sounding that depth” (Wormser u
Cappella xiii). Wara kollox, il-poezija
hija, qabelxejn, esperjenza fizika li
gejja mill-qiegh nett tar-ruh jew tasal
f’dak il-qiegh (xviii); il-poeta Joseph
Brodsky jiddeskriviha bhala “the soul’s
search for its release in language”
(xiii). Dan l-istess helsien Vella jsibu
fil-qgiegh nett, li ghalih jirrapprezenta
“l-ohla hlewwa” li ghadhom kif garrbu
I-mahbubin flimkien, destinazzjoni
f’ruhu li gatt ma zar qabel.

Fl-uzu tal-metafora fil-lirika tieghu,
Mario Vella jirrifletti 1-funzjonil-iktar
radikali tal-metafora, dik li tesplora
jew sahansitra tohloq realtajiet u
esperjenzi godda. Fafna drabi dan
jaghmlu bil-metafora koncettwali

konvenzjonali li titlag minn
konvenzjoni fis-so¢jeta u tinvertiha
b’tali mod li bilkemm tibga’ tixxiebah.

5. Djalogu mal-Bibbja

Il-kanzunetti tal-Brikkuni huma
mizghuda bl-intertestwalita: hemm
alluzjonijiet ghal grajjiet verili sehhu
f’Malta, bhal £“L-Assedju z-Zghir,”
tahdit idjomatiku, bhal f*“Sigrieti” u
riferimenti diretti ghall-films, bhal fil-
kaz tal-kanzunetta “Aguirre” fl-album
Rub al Khali. Minkejjali Vella, fil-lirika
tieghu, juri ¢ertu antagonizmu lejn
il-Knisja bhala istituzzjoni, donnu ma
jistax jahrab min-nieqa Kattolika li
bennitu, u jingeda b’bosta alluzjonijiet
bibli¢i. Din hi prova tal-punt li ghamlu
Mikhail Bakhtin u Julia Kristeva fl-
istudju tal-intertestwalita, li t-test ma
jistax jinfatam mit-testwalita kulturali
u socjalili gej minnha (Allen 36), u
l-kanzunetti tal-Brikkuni donnhom
jiddjalogaw ma’ dawn it-testi, mhux
biss jissellfu xi parti minnhom.

Kanzunetta alluzivali aktarx taga’
taht wahda mill-kategoriji ta’ Gérard
Genette - il-metatestwalita — hija
“TII-Mahbuba l-Midruba.” Dwar
il-metatestwalita, Genette jghid:

“It unites a given text to another, of
which it speaks without necessarily
citing it (without summoning it),

in fact sometimes even without
naming it” (4). L-isem “I1-Mahbuba

I-Midruba” jidwil-isem tal-gabra

ta’ novelli ta’ Immanuel Mifsud,
Il-Ktieb tal-Mahbubin Midruba,

li bhala fattur komuni ghandhom
ir-rapprezentazzjoni tal-mara bhala
vittma, minkejja ¢-centralita taghha
fl-istejjer. Il-kanzunetta tissellef dan
il-motifukoll. Lill-mara mahbuba
tpoggiha fix-xena tal-krucifissjoni ta’
Kristu, minfloku fuq is-salib.

L-ewwel versi “Pala, zappun u satal/
raddijiet il-gilji lill-art” diga huma
indikattivi tax-xena li ssehh fuq
il-Golgota, izda r-referenza tilhaqg
il-gofol taghha fil-vers “xappu
l-isponoz fil-hall,” 1i hu kwazi identiku
tal-vers mill-Bibbja: “Kien hemm
biegja mimlija bil-hall; huma xarrbu
sponza bil-hall, wahhluha ma’ gasba
tal-issopu, u ressquhielu lejn halqu”
(I1-Bibbja, Gw 19:29). Dan huwa 1-
“objective-correlative” ta’ T. S. Eliot, 1i
jittrasferixxi l-emozzjonijiet fit-test
permezzta’ “a set of objects, a situation,
a chain of events which shall be the
formula of that particular emotion”
(“Hamlet and his Problems”). Il-grajja
rrakkuntata f’din il-kanzunetta tibda
sa mit-thaffir fl-art ghall-gabar jew
ghas-salib, u tibqa’ sejra sa wara mewt
il-mara, meta l-htija tirrenja fuq il-
hatja, bhalma rrenjat fug dawk li sallbu
1il Gest fil-Bibbja, partikolarment fuq
is-suldat li nifidlu genbu u hareg biss
demm u ilma minn gisem Gesu (Gw
19:34).

F“Il-Mahbuba I-Midruba” hemm
insinwazzjoni ohrali din il-mahbuba
ged jifflagellawha ghaliex hi wkoll
dinbet, forsi sesswalment, u
r-referenza din id-darba hi ghall-mara
li fl-Iskrittura nqabdet fl-adulterju.
Il-konnessjoni bejn il-kanzunetta u
din il-grajja fl-Iskrittura ssir permezz
tat-trab, is-simbolu uzat fiz-zewg testi.
Fil-Bibbja, Gest jikteb fit-trab huu
jipprova jinjora lill-Farizej li geghdin
jikkundannaw lill-mara, u jaghmel
l-isfida retorika tieghu: “Min fostkom
hu bla dnub jitfghalha hu l-ewwel
gebla™” (Gw 8:7). Fil-kanzunetta, “il-
fdal ta’ ruhhom offriet 1-art/u meta
lestiet iz-zarbun meshet mit-trab.”
Tt-trab jintuza diversi drabi fil-Bibbja
bhala simbolu, perezempju fil-Genesi,
“Ghax trab int u fit-trab terga’ tmur”
(3:19), u Pawlu Mizzi jaghmel rabta
bejn din il-kanzunetta u dan il-vers
mill-Bibbja, ghaliex il-mahbuba
jisthajjilha “tirrapprezenta lill-hajjali
ta’ kuljum tfakkarna li kollox u kulhadd
ghad jerga’ jsir trab” (“Tberfil”).
Izdal-vers ta’ Vella huwa referenza
cara ghall-vers minn Mattew: “Jekk
imbaghad xi hadd ma jilgaghkomx u
ma jismax minn kliemkom, ohorgu’l
barra minn dik id-dar jew belt u farfru
t-trab ta’ sagajkom” (10:14). Minkejja
lil-azzjoni ssehh darbalejn tmiem
il-kanzunetta, hemm certa ritwalita
fl-att tat-tindif taz-zarbun, bhallikieku
hu parti minn rit spiritwali li jixhed
id-devozzjoni u d-determinazzjoni
tal-fidili. F’dal-kaz it-trab, marbut

mal-hmieg, fir-referenzi bibli¢i u anke
fil-kanzunetta, jissimbolizza dan il-
gtugh minn dawk li ma jridux jissiehbu
fil-komunita ta’ dawk li jemmnu.
It-trab jimplika li 1-ghazla taghhom hi
bhallikieku hmieg jew mardali1-fidili
jridu jaghmlu minn kollox biex ma
jittihdux minnha.

Fil-vers b’inverzjoni “il-fdal ta’
ruhhom offrietl-art,” l-art ul-mara
jitwahhdu fil-figura mitologika ta’
Gaea, l-alla tal-univers, ghalhekk
il-figura anonima femminili tal-ahhar
vers, “umeta lestiet iz-zarbun meshet
mit-trab,” x’aktarx hija Gaea, ghaliex
tighor il-protagonisti f’essri wiehed.
L-azzjoni ta’ Gaeali timsah iz-zarbun
taghha mit-trab, tista’ tinftiehem bhala
l-azzjoni ta’ figurali donnha gatghet
galbha minn uliedha, mill-bnedmin,
minn dawk li tkazaw u sallbu lill-
mahbuba l-midruba u lil Gest gabilha.
F’dan il-kuntest, il-kanzunetta donnha
tikteb l-istorja tal-krucifissjoni ta’
Kristu mill-gdid, imma b’tali mod li
Gesty, il-vittma, ma jahfirx dnubiet
min sallbu; din id-darba ma jghidx,
“Missier, ahfrilhom, ghax ma jafux
x’inhuma jaghmlu™ (Lq 23:34), imma
jahsel idejh minnhom, bhalma Pilatu
hasel idejh minnu.

It-test ma jistax jizola ruhu minn dak
li gie qablu u dak li gej warajh, ghax
ladarba jinkiteb, isib ruhu f’relazzjoni
multidixxiplinarjali tisfida 1-konfini
tal-post u z-zmien. Permezz ta’ din

il-kanzunetta u ohrajn, bhal “Logom”
u “L-Assedju z-Zghir,” Vella jgieghed
il-lirika tal-Brikkuni fi kwadru akbar
minn dak tax-xena muzikali Maltija
billi johloq djalogu mal-grajjiet u
n-narrattivi tal-kultura Maltija,
djalogu li kapaci jiddestabilizza

jew sahansitra jxejjen il-memorja
stabbilita ta’ dawn il-grajjiet billi
jaglibhom ta’ taht fug, mhux biss bl-
intertestwalita, izda anke bl-ghodod
ewlenin l-ohra tieghu, il-metaforau
t-ton.

6. L-Ironija Satirika

Ghalkemm fil-maggoranza tal-
kanzunetti Vella jidher li ged jehodha
gatta bla habel kontral-persuni
tawtorita li dmirhom huli jerfghu
r-responsabbilta tal-pozizzjoni
taghhom u jiggwidaw lill-poplu,
huwa ma jippuntax subghu lejn dawn
in-nies biss, imma jhares minn lenti
makrokozmika lejn is-socjeta kollha.
F’xi kanzunetti, it-ton jironizza ¢erti
uzanzi u karatteristici tas-socjeta,
bhallikieku jixtiegha tqum fuq taghha,
attitudni simili ghal ta’ Juann Mamo
lejn is-so¢jeta insulari fir-rumanz
tieghu Ulied in-Nanna Venut fi-
Amerka.

Kanzunetta li tironizza 1-hajja Maltija
tar-rahal hi “Fil-Bar ta’ Taht il-Knisja,”
fejn 1-ironija fit-titlu tintrifed bil-
paradoss li jlagga’ 1-hajja tradizzjonali

Maltija maghguna minn valuri religjuzi
sodi mal-hajja aktar moderna u liberali,
rapprezentata mis-sineddoke tal-“bar,”
post maghruf'bhala skandaluz. L-isfond
tal-kanzunetta huwa r-realta, ghaliex
verament fetah bar ghall-omosesswali
vic¢in il-knisja tal-Imgarr, ir-rahal ta’
Vella (Vella, “Tislijiet minn Brussell”).
Il-fattlil-bar hu dagshekk vi¢in tal-
knisja, meqgjusa bhala post sagru, jitqies
bhala sagrilegg u jmur kontra I-valuri
msemmija, fatt muri fil-paradoss “Kull
dritta ssir milwija.”

It-ton ta’ dil-ghanja ghall-generazzjoni
l-gdida huwa wiehed ta’ tkazar falz,
ghax tinhass ironija gawwija fil-versi
li donnhom jidwu s-seksik tan-nies
tar-rahal. It-ton jinbidel f'wiehed ta’
sfida f"versi bhal “fuq sider bintek taf
issibni hemm,” sfida diretta lir-rahlin
li aktarx jirrezistu l-bidla fis-socjeta,
nies bhal Cikku ¢-Cinkwina u martu
Lieni (“Cikku ¢-Cinkwina,” Trabokk).
Il-liri¢ista jopponi din il-mentalita
ujuri éerta stmerrija lejha u jistqarr
bla tlagligq li hu wiehed mill-klijenti
tal-bar: “Nahqar il-pulmun u nbul fuq
l-intellett.” Hawn jitfacéa n-nuqqas

ta’ qbil, permezz tal-atti vulgarili
jaghmel, li Vella jidher li ghandu mhux
biss mar-rahlin imma aktar mad-dinja
akkademika jew l-istituzzjonijiet
taghha. In-nuqgas ta’ rima regolari hu
wkoll kumment dwar kif donnha ntilfet
l-ordni fil-hajja moderna.

Ghall-ewwel, il-kantant jimxi fug
l-ghajdut tan-nies, “Jiena nogghod fuq li
smajt,” imma lejn tmiem il-kanzunetta,
wara li jkun maghad dan1-ghajdutu
interpretah bil-mod tieghu, jindirizza
lin-nies: “Mur u ogghod fuq li smajt.”
Din it-tidwira sarkastika fl-indirizz
tissimbolizza ¢-¢irku vizzjuz tas-seksik,
ul-Maltin tipi¢ili jemmnu kulma
jisimghu minghajr provi, kif tindika
I-metafora, “u jekk kucéarina tleqq
nghadduha b’deheb.” Hawn Vella juza
I-lingwagg popolari biex iwassal id-djuq
ta’ fehmiet ¢ertinies.

Ir-rapprezentazzjoni tal-hajja rahlija
tisseddaq minn zewg metafori li
ghandhom I-gheruq taghhom fil-

hajja ta’ kuljum: fil-versi “Fil-bar ta’
taht il-knisja/jonxru hwejjeg tal-
misthija,” Vella jissellef espressjoni
idjomatika Ingliza, “to wash your

dirty linen in public,” li tinghad bhala
twiddiba lil dawk li jperrcu dak 1i hu
privat. Il-metaforal-ohra hi tal-insib,
“in-nisa jonsbu ghan-nisa,” li toffri
riinterpretazzjoni ta’ realta fis-soc¢jeta
moderna, l-omosesswalita, permezz
tal-insib, biex togqghod aktar fl-ambitu
tradizzjonali Malti. Dan il-vers hu
antitetiku ma’ ta’ qablu, “L-irgiel ma
jagbdux nisa,” u jkompli jgangal dan il-
kuntrast bejn gabel u issa, it-tradizzjoni
ul-modern, il-morali u l-immorali, u
l-ironija tispikka aktar peress li din
l-immoralita ged issehh fil-bar ta’ taht
il-knisja. Il-hajja matrimonjali tidher
donnha xkiel, ghax “T¢-¢rieket issikkati/

madwar swaba’ inkallati”: Dawn
i¢-crieket jindikaw sikkatura zejda
fiz-zwieg, imma l-hmieg ta’ mas-swaba’
donnu jindika l-hmieg morali ta’ dak

li geghdin jaghmlu f’"dal-bar maghruf
ghat-tbahrid. I¢-crieket, metafora
tar-rabta taz-zwieg, jibdew jinhallu

ftit ftit huma u jerhu ruhhom fiz-zina
I-mizzewgin.

Barra minn hekk, il-mara f’din il-lirika
tal-Brikkuni tidher bhala kreatura
inferjuri ghal parti mis-so¢jeta bil-vers
“Ix-xoghol wahdu jurik.” Il-pronom
dimostrattiv “din” fl-anafora “Din
donnha taf'xi trid/Din qisha ghafrid
tal-qiegh” iwaqqa’1-valur tal-mara
wkoll. Din l-anafora tidwi kliem minn
fomm in-nies, bhal donnu hemm kor
maghmul mill-folla li tintervjeni. Ghax
il-mara m’ghadhiex passiva u “taf’xi
trid,” tixxebbah ma’ dimonju, u dan, il-
lirika tenfasizzah billi tikkwalifika li hu
“tal-qiegh,” ewfemizmu ghall-infern.

Fl-istudju dekostruttiv ta’ test
letterarju, li fih 1-istudjuzi jzarmaw
it-test mill-interpretazzjonijiet
konvenzjonali tieghu biex jaslu ghal
interpretazzjonijiet ohrajn, it-ton
ghandu rwol krucjali ghaliex jinheba
fl-isfond ta’ kull ghodda letterarja ohra
bhala l-pedament li -mekkanizmi
l-ohra jinbnew fuqu. Ebda metafora jew
alliterazzjoni ma tirnexxi jekk ma tkunx
frelazzjoni kumplimentarja mat-ton,

li jixhed il-qaghda tal-kittieba humau
jiktbu.

6. Konkluzjoni

Minkejja lil-kanzunetta tal-Brikkuni
hi mizghuda b’elementi poetici
b’sahhithom, nemmen lil-kanzunetta
titlef mis-seher taghha meta jittihdilha
l-komponent ewlieni l-iehor taghha,
il-muzika. Xi testi, bhat-tliet kanzunetti
analizzati f’dan l-istudju, jirnexxilhom
ikampaw wahedhom fuq pagna,
f’kuntrast ma’ kanzunetti b’xejra

izjed semplici bhal “Firien,” imma
fil-fehma tieghi, fuq pagna jitilfu mis-
shuhija taghhom bhala kanzunetta,
anke ghaliex il-poezija hija kliem u
muzika flimkien, filwaqt 1i1-lirika tal-
kanzunetta tistrieh ukoll fuq il-muzika
ghall-hoss u r-ritmu li jipproducu

hsus. Bhala poeziji, “Ix-Xewk u
x-Xwiek” hija rikka fil-metafora,
“TII-Mahbuba l-Midruba” tingeda sew
bl-intertestwalita, u “Fil-Bar ta’ Taht il-
Knisja” tistrieh hafnha fuq l-ironija, izda
lkoll huma xhieda tal-hadma makakka
tal-kelma ta’ Mario Vella.

Il-kumplessita fl-uzu tal-istrategiji
letterarjili tidher fil-kanzunetta rikka
tal-Brikkuni turi li mhux lakemm
tingata’ linja ¢cara bejn il-lirika tal-
kanzunetta ul-poezija.’Il quddiem
tista’ ssir ricerka fuq ghadd ta’
elementi, fosthom il-funzjoni tal-
kantawtur, tal-kanzunetta u tal-poezija
fis-socjeta, u kif dawn it-tnejn tal-ahhar
jogorbu, jekk jogorbu, lejn xulxin, fil-
kuntest ta’ so¢jeta u mument storiku
partikolari.

